
Reglement for dekking av utgifter i samband med praksis 
for Studentar 
 

1. Dette reglementet for dekning av studentar sine praksisutgifter gjeld fulltidsstudentar 
ved Avdeling for lærar- og tolkeutdanning. 

2. Avdeling for lærar- og tolkeutdanning dekker studentane sine meirutgifter til 
reise/opphald ved pålagt fjernpraksis, dvs når avdelinga ikkje kan skaffa tilsvarande 
godkjent praksisstad i nærområdet, eller av andre grunnar ønskjer å nytta ein 
praksisstad lenger unna. Dette gjeld særskilt allmennlærarutdanninga for døve og 
tolkeutdanninga. Nærområdet vert definert som Trondheim kommune og alle 
Trondheim sine nabokommunar. 

3. Meirutgifter til bustad ved pålagt fjernpraksis vert dekt med inntil kr 3000,- pr månad. 
Det er eit krav at studentane dokumenterer utgifter både på praksisstad og studiestad. 
Studentar som har fjernpraksis på sin eigen heimstad, får ikkje dekka utgifter til 
opphald i familieheimen. Studentane er sjølve ansvarlege for å skaffe bustad.* 

4. Avdeling for lærar- og tolkeutdanning dekker utgifter til reise mellom Trondheim og 
praksisstad ved start og slutt av praksisperiode. Alternativt vert utgift til daglege reiser 
mellom studenten sin faste bustad på studiestaden og praksisstaden dekt. Eigendel på 
kr 100,- for kvar ny praksisperiode vert trekt frå. Ved utrekning av eigendel etter 
punkt 4 første setning, vert skifte av praksisstad innafor ein samanhengande 
tidsperiode rekna som oppstart av ny praksisperiode. 

5. Alle reiser betalt av avdelinga skal reknast ut frå billegaste reisemåte. Bruk av eigen 
bil kan dekkast når dette samla sett gir same eller mindre utgifter for høgskolen, eller 
når det av praktiske grunnar er vanskeleg å bruka rutegåande transportmiddel. Ved 
bruk av eigen bil brukar ein likningsvesenet sine takstar. 

6. Studentar kan søka om dekking av utgifter til særlege 
arbeidsoppgåver/kurs/konferansar osb. knytt til gjennomføring av praksis. Slik 
dekking er uavhengig av om det dreier seg om fjern- eller nærpraksis. Det er sett ei 
øvre grense på kr 500,- pr studieår. 

7. Når høgskolen innkallar til vegleiing/samlingar/møter, dekker høgskolen reise tur/retur 
praksis-studiestad. Retningslinjene ovafor om billegaste reisemåte vert nytta. 

8. Det normale er at studentane legg ut for reise og bustad. Skjema for praksisutgifter 
med originalbillettar leverast inn seinast 14 dagar etter at praksisperioden er ferdig. 
Utbetaling skjer fyst etter at alle i gruppa/klassa har levert. 

 
*) Ved kortare periodar enn ein månad vert det rekna eit maksimumsbeløp ut frå kor stor del 
av ein månad perioden utgjer, men ingen periode vert rekna i denne samanheng som kortare 
enn 1 veke, sjølv om perioden altså strekker seg over mindre enn 1 veke 


